
శ్రీగణపతిస్తోత్రమ్   ౫

ద్విరదానన విఘ్నకాననజ్వలన త్వం ప్రథమేశనన్దన   ।
మదనపతిమాఖువాహన జ్వలనాభాసితపిఙ్గలోచన  ॥ ౧॥
అహిబన్ధన  రక్తచన్దన   ప్రియదూర్వాఙ్కురభారపూజన  ।
శశిభూషణ భక్తపాలన జ్వలనాక్షాఽవ నిజాన్నిజావన ॥౨॥
వివిధామరమత్ర్యనాయకః  ప్రథితస్త్వం  భువనే వినాయకః ।
తవ కోఽపి హి నైవ  నాయకస్తత ఏవ త్వమజో వినాయక ॥ ౩॥
బలినిగ్రహ  ఈశ కేశవస్త్రిపురాఖ్యాసురనిగ్రహే   శివః ।
జగదుద్భవనేఽబ్జసమ్భవః  సకలాన్జేతుమహో  మనోభవః ॥ ౪॥
మహిషాసురనిగ్రహే  శివా భవముక్త్యై  మునయో ధృతాశివాః ।
యమపూజయదిష్టసిద్ధయే   వరదో మే భవ చేష్టసిద్ధయే   ॥ ౫॥
గజకర్ణక  మూషకస్థితే  వరదే త్వయ్యభయే హృది స్థితే  ।
జయలాభరమేష్టసమ్పదాః  ఖలు సర్వత్ర కుతో వదాపదాః ॥౬॥
సఙ్కల్పితం కార్యమవిఘ్నమీశ ద్రాక్సిద్ధిమాయాతు   మమాఖిలేశ ।
పాపత్రయం  మే హర సన్మతీశ తాపత్రయం  మే హర శాన్త్యధీశ ॥ ౭॥
గణాధీశో ధీశో హరిహరవిధీశోఽభయకరో
గుణాధీశో ధీశో విజయత ఉమాహృత్సుఖకరః ।
బుధాధీశో నీశో నిజభజకవిఘ్నౌఘహరకో
ముదాధీశో పీశో యశస ఉభయర్ధేశ్చ  శరణమ్ ॥౮॥
ఇతి శ్రీవాసుదేవానన్దసరస్వతీవిరచితం   గణపతిస్తోత్రం  సమ్పూర్ణమ్  ।

